
ALVARO GIL

Monta Tu T-Rex Party

2014ko irailaren 2a — urriaren 12a

o Rekalde Aretoak Alvaro Gilen (Corella, Nafarroa, 1986) erakusketa aurkezten
du Kabinete Abstraktuan. Erakusketa barriek 2014 programaren barruan sartuta
dago, hau da, Bizkaiko Foru Aldundiaren sorkuntza artistikorako bekak jasotzen

dituzten artisten aukeraketa bat erakusteko antolatzen den programan.

e Artista Bilbon bizi da, bertan lan egiten du, eta bertan ikasi zituen Arte Ede-
rrak, Euskal Herriko Unibertsitatean. Gaur egun, ikerketan aritzeaz gain, artea-
ren esparruan jarduten du. Bi jarduera horiek estu-estu lotuta daude, eta gai
bera dute xede: objektuak pertsonalizatzea.

e Alvaroren obrari loturik agertzen den funtsezko beste puntu bat muntatzeko
jarraibideak dira. Jarraibideak bere diskurtsoan sartu ziren, etengabe garraiatu
behar zituelako obrak, alde batetik bestera. Logistika, bidalketa eta ondoko
muntaketa egiteko praktikotasun-arrazoiak zirela-eta, obrek desmuntagarriak
izan behar zuten. Hasierako haustura traumatiko hori bertute bilakatu, eta
beste era batez egin zion aurre bere lan artistikoari: obra desmuntagarriak iza-
tea egiturazko gertaeratzat hartu zuen, eta, batzuetan, eskultura-piezen azken
xedetzat ere bai. Horretarako, jarraibideak betez muntatze- eta desmuntatze-
lanak hobekien egiten dituen maisuarengana jo zuen artistak: lkeara.

o Alvaro Gilek maitasunez gogoratzen ditu beti lkeako biltegietatik egindako
ibilaldi horiek. 1zan ere, funtzionaltasunaren eta ekonomiaren zerbitzuan egin-
dako zatiketak goiena jotzen du bertan. Dekorazio-arloko erraldoietako bat da
Ikea, diseinu-mota zehatz baten “kontsumitzaileen-irensleen” leinu zabal
baten mundu mailako sortzailea. Diseinu merkea, desmuntagarria, birkonbina-
garria, gustu eta sotiltasun handiz erosle eta izaki eraikitzaile eta dekoratzaile
sentibera izango den horri bere “diseinu etxekotuetako” egituran sartzeko
aukera ematen diona.

ERAKUSKETA

Proiektu berri honetan, forma handi bat aurkezten dut, erraz ezagutzeko
modukoa, era digitalean diseinatu eta egituratutako zenbakizko eredu
baten arabera eraikia.

Normalean, tailerrean egiten dudan lanean, eskultura desmuntagarri bat
eraiki ondoren, jarraibideak erabiltzen ditut gogoan, etorkizunean berriz
eraikitzean muntaketa antolatuko dutenak. Hau da, lehenik forma lantzen
dut, eta gero paperean antolatzen ditut osagileak. Egitura tridimentsionala-
ren dekonstrukzioa egiten dut, formatu bidimentsional digital-inprimatura
eramanda, eta muntatzeko jarraibideak alferrikako osagarri bilakatzen ditut.

Monta Tu T-Rex Party (Muntatu Zure T-Rex Party) lanean, abiaburua oso
desberdina da. Muntatzeko jarraibideak edo, hobeto esanda, zenbakizko
eraikuntzako eredua automatikoki diseinatzen da, eskultura-pieza (T-Rex)
eratuko duten poligonoak digitalki marrazten ditudanean, eta oraindik
ideia bat besterik ez den formaren egiturarekin egiten dute bat. Laburbil-
duz, zenbakirik gabe, ez nuke jakingo dinosauroa eraikitzen, eta ondo-
riozko forma beste bat izango litzateke.

Bestetik, erakusketako pieza nagusia matematikoegia
zela iruditzen zitzaidan, eta, beraz,
apaingarri bat behar nuen horren go-
gortasuna arintzeko. Era horretan,
idulki moduko zera bat muntatu
) nuen. Bizi-bizia, argia eta ausarta
zen zerbait lortzea zen nire erai-
kuntzako araua. Osagai apaingarri
bat, egiturazko T-Rex handia bertan jar-
tzeko; diskotekako podium handi bat, forma eta kon-
tzeptu aldeko talka eragiteko sortua; neurrira egindako gailu
aktibatzaile moduko zera bat.

Instalazioaren bidez, azken batean, muntaketaren jaia sortu nahi
dut, muntatzeko jokoen maitaleentzat. Horrenbestez, proiektu ho-
netan berriz azaltzen dira nire lan artistikoan etengabe agertu diren
zenbait kontzeptu eta forma, hala nola osorik desmuntatzeko moduko
obra bat sortzea, muntatzeko jarraibide argiak betez eraikitzeko prozesua,
aldatzeko eta jolasteko aukera izatea, eta itxuraz ergela eta hutsala den
ideia bat gauzatzeko —hau da, T-Rex Partya— teknika eta forma aldetik
eralgitzea. Funtsean, dinosauro bat da, gure imaginarioan dagoen izaki
bat, honezkero existitzen ez dena, argi eta soinuz apaindutako egitura
baten gainean jarria, eta metal-flake asko.

Alvaro Gil

ARTISTA www.alvarogilsoldevilla.com

Alvaro Gil Bilbon bizi da eta bertan lan egiten du. Arte Ederretako li-
zentziaduna da Euskal Herriko Unibertsitatetik. Gaur egun, bertan ari da
lanean, ikertzaile bekadun gisa, ibilgailuak kustomizatzeari buruzko dok-
toregoko tesia bukatzen. Bere prestakuntza osatzeko, hainbat mintegi
egin ditu, hala nola Juan Luis Morazak (Bilbao Arte, 2014) eta Francisco
Javier San Martin-ek (Bilbao Arte, 2011) eman dituztenak.

2008. urtetik aurrera, banakako erakusketak egin ditu, adibidez,
Brikokustom Louise 21 galerian (Madril, 2013) eta Ornamento a medida
Raquel Ponce galerian (Madril, 2014), edo Plastic sweet, artefactos
para armar eta DIY. Bricolajismos y otros menesteres hechos a medida
Huarte Arte Garaikideko Zentroan (2012 eta 2013) eta Hagaselo usted
mismo Guggenheim Bilbao Museoan (2012). Horrez gain, oraintsu egin
dituen esku-hartze artistikoen artean, honako hauek nabarmendu behar
ditugu: Dame + gasolina Erriberako merkatuan (Bilbo, 2014) eta Dia-
mond Beach Trengandin hondartzan (Noja, 2014).

Taldeka egin dituen jarduerei dagokienez, honako hauek ditugu: Bos-
teko erakusketa ibiltaria (2013) eta Ertibil Bizkaia (2008, 2011, 2012,
2014), Explum (Puerto Lumbreras, Murtzia, 2009) eta Zinebi jaialdiak
(Bilbo, 2008), eta JUST MAD, SWAB eta SUMMA erakustazokak. Gai-
nera, hurrengo talde-erakusketetan parte hartu du: RAL9005 Louis 21
galerian (Madril, 2013), Back in/to black Louis 21 galerian (Palma, 2012)
eta Fluor Bizkaiko Batzar Nagusien erakusgelan (Bilbo, 2011).

Bere ibilbide artistikoan barrena,
hainbat sari eta
laguntza eskuratu
ditu, esate bate-
rako, Artista Gaz-
teentzako lruneko
3. saria (2009), Bilbao
Arte Fundazioaren
egoitza-beka (2014),
Nafarroako Arte Plastiko
eta Bisualetarako laguntza
(2012-2013) eta Bizkaiko Foru
Aldundiaren sorkuntza-beka
(2012-2013).

